
EFTIRLITSSKÝRSLA 

UOS-3434 

Rekstraraðili 

Pharmarctica ehf. 

kt: 4811022270 

Tegund starfsemi 

Lyfjaframleiðsla 

Starfsleyfisnúmer: 

UST202308-296 

Gildistími starfsleyfis 

7. maí 2037 

Starfsstöð 

Lundsbraut 2 

Grenivík 

Tegund eftirlits 

Reglubundið eftirlit 

 

Dagsetning eftirlits 

25. ágúst 2026 

Starfstöðvarnúmer:  

ET - 438 

Eftirlitsmaður 

Kjartan Guðmundsson 

Útgáfudagur skýrslu 

8. október 2026 

Tengiliðir 

Tengiliður Titill 

Margrét Ösp Stefánsdóttir  Gæðastjóri 

Sigurbjörn Þór Jakobsson  Framkvæmdastjóri 

 

Niðurstaða eftirlits 

Engin frávik komu fram í eftirliti. Ein ábending er sett fram er varðar umhverfismarkmið rekstraraðila. Engin 

frávik frá fyrri eftirlitum eru útistandandi. 

Umfang eftirlits 

Reglubundið eftirlit með vettvangsskoðun fór fram hjá rekstraraðila þann 25. ágúst 2026. Um er að ræða 

framleiðslu forskriftarlyfja, sæfivara, snyrtivara og fæðubótarefna. Starfsleyfið heimilar framleiðslu allt að 360 

tonnum á ári. Framleiðsla ársins 2025 nam 100,89 tonnum og er innan marka starfsleyfis. Starfsemin felst í 

blöndun og pökkun aðfluttra hráefna, engin efnasmíði fer fram og enginn fljótandi úrgangur verður til við 

framleiðsluna. 

Í eftirliti ársins 2023 var gerð ábending um að ársyfirlit væri ófullnægjandi. Í ársyfirliti fyrir rekstrarárið 2025 er 

gerð grein fyrir framleiðslumagni, umhverfisáhrif og sundurliðun úrgangs, þar á meðal lista yfir hráefni og 

fullunnar vörur sem send voru til efnaeyðingar.  

Rekstraraðili starfar eftir umhverfisstjórnunarkerfi og setur sér umhverfismarkmið sem endurskoðuð eru á 3 

ára fresti. Markmiðin eru að hluta til sett fram með þeim hætti að ekki er unnt að leggja tölulegt mat á 

árangur milli endurskoðana. Rekstraraðila er bent á að setja fram mælanleg umhverfismarkmið við næstu 

endurskoðun, þannig að unnt sé að meta framvindu þeirra. 

Afrit af tryggingarskírteini vegna ábyrgðartryggingar á bráðamengun hafs og stranda barst eftirlitsaðila. 

Rekstraraðili sendi eftirlitsaðila upplýsingar um olíuskiljur. Frárennsli frá framleiðslusvæði fer um olíuskilju 

áður en það er losað í fráveitu sveitarfélagsins. Rekstraraðili hefur sett sér verklag um vöktun frárennslis og 

var safnsýni tekið þann 12. maí 2026 úr sýnatökubrunni eftir olíuskilju. Átta hlutasýni voru tekin á 

klukkustundar fresti á tímabilinu 08:00–16:00 og sameinuð í eitt safnsýni sem greint var hjá Sýni ehf. 

Niðurstöður voru eftirfarandi: svifagnir 38 mg/L, olía og fita undir greiningarmörkum (<2 mg/L), COD 360 

mg/L, heildarfosfór 0,2 mg/L og heildarköfnunarefni 9,2 mg/L. Í starfsleyfi rekstraraðila eru ekki skilgreind 

losunarmörk fyrir þessa mæliþætti og er mælingin því grunnviðmið fyrir frekari vöktun. Samhliða sýnatöku fór 

fram sjónræn skoðun á olíuskiljunni þar sem ekkert óeðlilegt kom fram. Með þessu hefur rekstraraðili komið á 

sýnatöku af frárennsli sem boðuð var í eftirliti ársins 2023. 

Engin mengunaróhöpp urðu á árinu 2025 og engar kvartanir hafa borist, 

Farin var vettvangsferð um húsnæði og lager rekstraraðila og var rannsóknarstofa jafnframt skoðuð. Ekki var 

tilefni til athugasemda. Öryggisblöð eru aðgengileg starfsfólki. 

 

 

Ábendingar 

Rekstraraðila er bent á að setja fram mælanleg umhverfismarkmið við næstu endurskoðun svo unnt sé að 

meta árangur þeirra milli ára. 

Lagagrunnur eftirlits 

Eftirlit Umhverfis- og orkustofnunar er framkvæmt með vísan til 57. gr. reglugerðar nr. 550/2018 um losun frá atvinnurekstri og 

mengunarvarnareftirlit. Að loknu eftirliti eru gefin út drög að eftirlitsskýrslu og hefur rekstraraðili tvær vikur frá birtingu þeirra til að koma 

á framfæri athugasemdum. Að þeim fresti liðnum er gefin út lokaskýrsla. 

Rekstraraðili hefur þrjár vikur frá dagsetningu lokaskýrslu til að skila inn úrbótaáætlun, sbr. 58. gr. reglugerðar nr. 550/2018. 

Athygli er vakin á heimild Umhverfis- og orkustofnunar til beitingar þvingunarúrræða skv. 61. gr. reglugerðar nr. 550/2018 um losun frá 

atvinnurekstri og mengunarvarnareftirlit, sbr. einni XVII. kafla laga nr. 7/1998 um hollustuhætti og mengunarvarnir. 

Umhverfis- og orkustofnun innheimtir gjald fyrir vinnu sérfræðings vegna eftirfylgni eftirlits og beitingar þvingunarúrræða, sbr. 22. gr., 

sbr. og 1. gr. gjaldskrár nr. 1033/2025. 

 


